
CAP. XII. 41

o Puæ, Segnû du sê e da tæra, perchè ti hæ tegnüe
ascuze queste cose a i sapienti e a i prudenti, e ti hæ
rivelæ a i piccin.

26 L’è cusci, o Puæ, perchè cusci t’è piaxüu.

27 Tüttu m’è stætu dætu da mæ Puæ, e nisciün
cunusce u Figgiu feua che u Puæ, e nisciün cunusce u
Рuæ feua che u Figgiu, e quellu a u quæ u Figgiu u
l’avià vusciüu fâgòu cunusce.

28 Vegnî tütti a mi vuiâtri che seì affadighl e che
seì aggravæ, e mi ve sulleviò.

29 Piggiæ surva de vuì u mæ zuvu, e imparæ da
mi che sun mansuetu e de cheu ümile, e truvieì ripozu
a ê anime vostre.

30 Perchè u mæ zuvu u l’è suave, e u mæ peizu u
l’è leggieru.


CAP. XII.
IN quellu tempu Gesü in giurnu de sabbu u passava
per ün campu de gran, e i so discepuli avendu
famme se sun missi a streppâ di spighi e a mangiâli.

2 E i Farizei, vista questa cosa, g’han ditu: eccu i to
discepuli fan quellu che nu se peu fâ in giurnu de
sabbu.

